
Aniq fanlarda axborot texnologiyalari 

 

TALABALARNING FRAKTAL GRAFIKAGA OID KOMPETENTLIGINI 

RIVOJLANTIRISH MODELI  

Esanbayev Bunyod Ikmatullo o‘g‘li 

Navoiy davlat universiteti, O‘zbekiston 

Annotatsiya. Ushbu maqolada kompyuter grafikasini o‘qitish metodikasi va 

talabalarning grafik kompetentligini rivojlantirishga oid olib borilgan olimlarning 

tadqiqotlari tahlil etilgan. Shuningdek, talabalarning fraktal grafikaga oid 

kompetentligini rivojlantirish modeli, undan foydalanishga doir taklif va tavsiyalar 

keltirilgan. 

Tayanch so‘zlar: kompyuter grafikasi, rastr, vektor, fraktal, motivatsiya, kreativ, 

kognitiv, kompetentlik, model.

 
МОДЕЛЬ РАЗВИТИЯ КОМПЕТЕНЦИЙ СТУДЕНТОВ ПО ФРАКТАЛЬНОЙ 

ГРАФИКЕ 

 Эсанбаев Бунёд 

Навоийский государственный университет, Узбекистан 

Аннотация. В данной статье анализируются исследования ученых по 

методике обучения компьютерной графике и развитию графической 

компетентности учащихся. Также представлена модель развития компетенции 

студентов по фрактальной графике, предложения и рекомендации по ее 

использованию. 

Ключевые слова: компьютерная графика, растр, вектор, фрактал, 

мотивация, креатив, познавательная, компетентность, модель. 

 
A MODEL FOR DEVELOPING STUDENT COMPETENCES IN FRACTAL 

GRAPHICS 

Esanbayev Bunyod 

Navoi State University, Uzbekistan 

Abstract.  This article analyzes the research of scientists on the methodology of 

teaching computer graphics and the development of students' graphic competence. It 

also presents a model for developing students' competence in fractal graphics, proposals 

and recommendations for its use. 

Key words: computer graphics, raster, vector, fractal, motivation, creativity, 

cognitive, competence, model. 

Kirish. Bugungi kunda oliy ta’lim muassasalarida rastrli, vektorli va fraktal 

grafika o‘rgatilib, ular yordamida turli amaliy loyihalar tayyorlanib kelinmoqda [1-

4]. Ammo olib borilgan izlanishlarimiz tahliliga ko‘ra, fraktal grafika va unga oid 

amaliy topshiriqlarni bajarishga yetarlicha e’tibor qaratilmayotganiga amin 

bo‘ldik. Shuning uchun tadqiqot maqsadi sifatida talabalarning fraktal grafikaga 

oid kompetentligini rivojlantirish belgilab olingan. 

Fraktal grafika kompyuter grafikasining asosiy qismlaridan biri hisoblanadi. 

Fraktal grafika yordamida turli mualliflik grafik tasvirlarni hosil qilishga va 

murakkab grafik loyihalar ishlab chiqish hamda kompyuter grafikasi sohasidagi 

turli muammolarni yechish imkonini beradi. Shuningdek, talabalarning matematik 

qobiliyatini oshirishga va dasturlashga oid mantiqiy, algoritmik, kreativ, kognitiv 

fikrlashini rivojlantirishga yordami beradi. Ya’ni fraktal grafiklarni hosil qilishda 

matematik modellashtirishga va dasturlash tillariga murojaat qilinadi. Shuning 

uchun oliy ta’lim muassasalarida tahsil olayotgan talabalarning fraktal grafikaga 

oid motivatsiyasini va ijodiy qobiliyatini oshirish hamda kompetentligini 

rivojlantirish mexanizmlarini takomillashtirish bugungi kunda dolzarb 

muammolardan biri bo‘lib qolmoqda.  

Ayni paytda oliy ta’lim muassasalarida fraktal grafikani o‘rgatishning 

an’anaviy usuli, eng avvalo, talabalarni grafikani nazariy asoslari bilan 

tanishadilar, so‘ngra ma’lum bir grafikni, shu jumladan funksiya grafiklarini 

amaliy dasturlar yoki dasturlash tillari yordamida hosil qilish topshiriq sifatida 

beriladi. Ushbu uslub yordamida talabalarning fraktal grafikani yaxshi 

o‘zlashtirishida va komptentligini rivojlantirishda o‘z samarasini bermaydi. Chunki 

fraktal grafikaga oid masalalarni yechish bir nechta bosqichlarni va fanlararo 

integrativ yondashuvlardan foydalanishni taqozo etadi. Shu bois, ilgari 

surilayotgan tadqiqot dolzarbligini anglatadi.  

Mazkur ilgari surilayotgan tadqiqotni amalga oshirish uchun, dastlab sohaga 

oid olib borilgan olimlarni tadqiqotlarini o‘rganishni taqozo etadi.  

Adabiyotlar tahlili. Oliy taʻlim muassasalarida kompyuterning grafik 

dasturlarini oʻqitish metodikasi boʻyisha tadqiqotlar U.A.Nasritdinova [1], 

Sh.D.Dilshodbekov [2], Ye.I.Bidaybekov [3], A.T.Aymukatov [3], L.M.Turanova 

[4]lar tomonidan amalga oshirilgan. Talabalarning grafik kompetentligini 

rivojlantirish muammolari boʻyicha A.N.Kostikov  [5], G.A.Baydraxmanova [6], 

Sh.N.Muslimov [7], A.Gʻ.Yeminov [8]lar izlanishlar olib borgan. Talabalarning  

grafik madaniyatini shakllantirishni pedagogik shartlari va  mexanizmlariga doir 

tadqiqotlar N.A.Usova [9], M.V.Lagunova [10], I.V.Chugunova [11]lar tomonidan 

tadqiq etilgan. Kompyuter texnologiyalari yordamida grafik axborotni yaratish 

usullariga doir izlanishlar A.Y.Lixachev [12]lar tomonidan tadqiq etilgan. Dizayn 

ta’lim yo‘nalishi talabalarining kompyuter grafikasini o‘rganishga bag‘ishlangan 

tadqiqot O.V.Arefyeva [13]ning ishlarida keltirilgan.   

Ushbu olimlarning tadqiqotlarida kompyuter grafikasini o‘qitish nazariyasi 

va amaliyoti, talabalarning kompyuter grafikasiga oid kompetentligini 

rivojlantirishga qaratilgan bo‘lib, biroq ularning tadqiqotlarida talabalarning fraktal 

grafikaga oid kompetentligini rivojlantirishga oid izlanishlar olib borilmagan.  

Tadqiqot metodologiyasi. Shuning uchun talabalarning fraktal grafikaga 

oid mantiqiy, algoritmik, kreativ, kognitiv fikrlashni rivojlantirishda hamda 

kompetentligini shakllantirish va rivojlantirishning shakl, usul va vositalarini 

takomillashtirish lozim. 

Buning uchun dastlab talabalarga fraktal grafikani o‘rgatishni va fraktal 

grafik kompetentligini rivojlantirish modelini ishlab chiqishni taqozo etadi. Shu 

bois, tadqiqot doirasida fraktal grafikani o‘qitish samaradorligini oshirish va 

talabalarning fraktal grafikaga oid kompetentligini rivojlantirish modeli 

takomillashtirildi (1-rasmga qarang). 

1-rasm. Talabalarning fraktal grafikaga oid kompetentligini rivojlantirish modeli 

Maqsad: Talabalarning fraktal grafikaga oid kompetentligini rivojlantirish 

Ta’lim texnologiyasi 

Amalga oshirish 

bosqichlari 

1. Motivatsiyasini oshirish; 2. Algoritmik 

fikrlashini rivojlantirish; 3. Ijodiq qobiliyatini 

oshirish; 4. Kognitiv fikrlashini rivojlantirish. 

Topshiriqlar 

Topshiriq darajalari 1. Reproduktiv; 2. Produktiv; 3. Qisman 

izlanishli; 4. Kreativ 

 

 

Baholash va nazorat qilish 

1. Sodda grafiklar hosil qilish; 2. Funksiya 

grafiklarini qurish; 3. Turli murakkab grafiklarni 

hosil qilish; 4. Mualliflik grafik loyihalar yaratish. 

 

 

1. Ta’lim  muhitlari; 2. Amaliy dasturlar;                           

3. Zamonaviy dasturlash tillari. 

Muammoli, veb-kvest 

Natija: Talabalarning fraktal grafikaga oid kompetentligi rivojlanadi 

Tavsiya etilayotgan model tashkiliy, texnologik, tahlil va nazorat 

qismlaridan iborat.  

Tahlil va natijalar. Tashkiliy qismda talabalarning fraktal grafikaga oid 

kompetentligini rivojlantirishga qaratilgan. Modelning texnologik qismida 

talabalarga fraktal grafikani o‘rgatishda fanlararo integrativ, muammoli va kognitiv 

yondashuvdan foydalanish nazarda tutilgan. Buni auditoriyada va auditoriyadan 

tashqarida amalga oshirish maqsad qilib belgilangan. Bunda auditoriyada 

integrativ yondashuvdan foydalaniladi: oliy matematika, geometriya, kompyuter 

grafikasi, dasturlash tillari fanlarni o‘qitishda fraktal grafika masalalaridan 

foydalanish maqsad qilingan. Auditoriyadan tashqarida muammoli va kognitiv 

yondashuvdan foydalanish ko‘zlangan bo‘lib, ya’ni talabalarga kompyuter 

grafikasi va dasturlash tillariga oid fanlardan mustaqil ta’lim topshiriqlarini 

berishda fraktal grafika masalalaridan foydalanish tavsiya etiladi. Bularni amalga 

oshirishda vosita sifatida fraktal grafikani o‘rgatuvchi ta’lim muhitlaridan, amaliy 

dasturlardan va dasturlash tillaridan foydalanish tadqiqot vazifasi sifatida e’tirof 

etilgan. Ta’lim texnologiyasi sifatida esa muammoli va veb-kvest ta’lim 

texnologiyaisi taklif etilgan. 

Ushbu yondashuvlarni amalga oshirishda quyidagi to‘rtta bosqich taklif 

etilgan:  

1. Fraktal grafikaga oid motivatsiyasini oshirish;  

2. Fraktal grafikaga oid algoritmik fikrlashini rivojlantirish;  

3. Fraktal grafikaga oid ijodiy qobiliyatini oshirish;  

4. Fraktal grafikaga oid kognitiv fikrlashini rivojlantirish. 

Mazkur amalga oshirish bosqichlarida talabalarning motivatsiyasini 

oshirishda reproduktiv darajadagi topshiriqdan, ya’ni sodda grafiklar hosil qilish 

taklif etilgan. Talabalarning algoritmik fikrlashini rivojlantirishda produktiv 

darajadagi topshiriqdan foydalanish nazarda tutilgan: kompyuterning amaliy 

dasturlari va zamonaviy dasturlash tillari yordamida funksiya grafiklarini hosil 

qiladi. Talabalarning ijodiy qobiliyatini oshirishda qisman-izlanishli 

topshiriqlardan foydalanish belgilangan: turli murakkab grafiklarni hosil qiladi. 

Talabalarning kognitiv fikrlashini rivojlantirishda esa kreativ darajadagi 

topshiriqlardan foydalanish nazarda tutilgan: mualliflik grafik loyihalar yaratish. 

Xulosa va takliflar. Shunday qilib, talabalarning fraktal grafikaga oid 

motivatsiyasini oshirishda, mantiqiy, algoritmik, kreativ, kognitiv fikrlashini 

rivojlantirishda hamda fraktal grafikaga oid kompetentligini shakllantirish va 

rivojlantirishda tadqiqot doirasida ishlab chiqilgan modeldan foydalanish taklif 

etiladi. Ushbu modelda fanlararo integrativ yondashuv asosida talabalarning 

mustaqil izlanishiga va mustaqil qarorlar qabul qilishga yo‘naltirish bilan samarali 

hisoblanadi. 

